BÒRD NA GÀIDHLIG

BRATH NAIDHEACHD

£1.92 millean not a chur ri leasachadh na Gàidhlig

21/03/05 – Cleachd sa bhad

Thèid £1.92 millean not a chur ri leasachaidhean Gàidhlig air feadh Alba fo stiùir Bhòrd na Gàidhlig, is faisg air trì fichead pròiseact is buidheann Ghàidhlig a thaobh coimhearsnachd, foghlam, na h-ealain is cultar dol a bhuannachadh.  

Bidh am prògram maoineachaidh a’ cuideachadh phròiseactan a bheir cothroman ùra do luchd-labhairt na Gàidhlig aig gach ìre is aois, Gàidhlig a chleachdadh sa choimhearsnachd aca fhèin.  Am measg nam pròiseactan a fhuair maoineachadh bha:

· Leabhraichean ùra do bhun-sgoiltean is do dh’àrd-sgoiltean air feadh Alba, a chuireas ri na goireasan a tha rim faotainn do chloinn is tidsearan ann am foghlam Gàidhlig

· Sgoil Shamhraidh Dràma ann an Gàidhlig is Gaeilge a bhios a’ toirt oideachadh do dheugairean bho gach taobh de Shruth na Maoile ann an sgilean dràma is actaireachd

· Goireasan eadar-theangachaidh a ghabhas cur am feum aig coinneamhan coimhearsnachd air feadh Alba

· Clasaichean Gàidhlig do luchd-ionnsachaidh is do dh’fileantaich air feadh na dùthcha

· Pròiseact sheanachaidhean Gàidhlig a bheir sgeulachdan, sean is ùr, do luchd-èisteachd is theaghlaichean anns gach ceàrnaidh agus a bhrosnaicheas daoine òga an dualchas aca fhèin a ghleidheadh

· Sgeama sgrìobhadh ùr a tha ag amas air rosg Gàidhlig ùr dhan 21 linn a bhrosnachadh is a chur an clò 

· Pròiseact adhartach a chleachdas teicneòlas an latha an-diugh airson clàraidhean bho Chruinneachadh Chanaidh, Sgoil Eòlais na h-Alba agus BBC Alba, a dhìon is a sgaoileadh

Thuirt Ministear an Fhoghlaim Peter Peacock, aig a bheil uallach airson na Gàidhlig:

“Ma tha Gàidhlig gu bhith beò is beòthail, tha e fìor chudromach gu bheil sinn a’ brosnachadh a cleachdadh làitheil agus gu bheil luach is meas na Gàidhlig do chultar na h-Alba air an aithneachadh.  Cuidichidh maoineachadh a’ Bhùird Gàidhlig a chur aig cridhe na coimhearsnachd, far am bu chòir dhi a bhith.”

Thuirt Donnchadh Fearghasdan, Cathraiche Bhòrd na Gàidhlig: “Tha e na amas aig Bòrd na Gàidhlig luchd-labhairt is luchd-cleachdaidh na Gàidhlig a mheudachadh ann an coimhearsnachdan air feadh Alba.

“Tha sinn ag obair gu dlùth ri compàirtichean is buidhnean coimhearsnachd gus seo a dhèanamh agus tha sinn air leth toilichte taic a chumail ri pròiseactan, ùr is leantainneach, a tha aig teis-meadhan adhartachadh na Gàidhlig. 

“Tha fiughair oirnn ri tuilleadh cho-obraichean sna bliadhnaichean a tha romhainn agus mar a bhios obair a’ Bhùird a’ fàs is a’ leasachadh.”

Gheibhear fiosrachadh mu Phrògram Leasachaidh Bhòrd na Gàidhlig dha na prìomh buidhnean sa phàipear a tha an lùib seo.  Thèid fiosrachadh air an sgeama Taic Iomairt Ghàidhlig fhoillseachadh air leth.

Crìoch

Fiosrachadh do luchd-deasachaidh:

1.
Tha pròiseactan ga sgrùdadh gu mionaideach airson dearbhadh gu bheil iad a’ coileanadh amasan a’ Bhùird.

2.
Chaidh £1.7 millean not mu choinneamh Prògram Leasachaidh Bhòrd na Gàidhlig ann an 2004-05.  

3.
Tha Prògram Leasachaidh 2005-06, agus am maoineachadh £1.92 millean not, a’ gabhail a-staigh:

· £1.6 millean not a bhios air a roinn am measg nam prìomh bhuidhnean Gàidhlig (mar a chithear sa phàipear an lùib seo) airson obrachadh le Bòrd na Gàidhlig gus amasan Plana Gnìomh a’ Bhùird a choileanadh is a chur an gnìomh

· £209,000 air sgeama Taic Iomairt Ghàidhlig airson comas na coimhearsnachd Gàidhlig a thogail

· £153,000 a’ leantainn air bhon-uiridh agus a’ cur ri diofar phròiseactan, nam measg iomairt nan Ealan Gàidhlig a tha air a maoineachadh le Bòrd na Gàidhlig is Comhairle nan Ealan

4.
Tha am maoineachadh air a roinn a rèir Plana Gnìomh 2005-07 aig Bòrd na Gàidhlig, a chaidh fhoillseachadh san t-Samhain 2004.  Tha am Plana Gnìomh a’ stiùireadh prìomhachasan maoineachaidh is leasachaidh a’ Bhùird suas gu Giblean 2007, nuair a thèid Plana Nàiseanta na Gàidhlig fhoillseachadh.

5.
‘S e buidheann phoblach neo-roinneil (NDPB), a chaidh a stèidheachadh ann an 2003 le Riaghaltas na h-Alba, a tha ann am Bòrd na Gàidhlig.  Bheir Bile na Gàidhlig (Alba) cumhachdan reachdail dhan Bhòrd.   Bidh e an urra ris a’ Bhòrd Plana Nàiseanta na Gàidhlig a dhealbhadh is a stiùireadh agus co-obrachadh ri buidhnean poblach air feadh Alba gus poileasaidhean Gàidhlig a chruthachadh.  www.bord-na-gaidhlig.org.uk
BORD NA GAIDHLIG – PRÒGRAM LEASACHAIDH 2005-06 

NA PRÌOMH BUIDHNEAN GÀIDHLIG

An Comunn Gàidhealach

Tabhartas £120,000 
www.the-mod.co.uk
An Lòchran



Tabhartas £22,500 
www.anlochran.co.uk
Clì Gàidhlig 



Tabhartas £55,000 
www.cli.org.uk
Comhairle nan Leabhraichean
Tabhartas £80,000
www.gaelicbooks.net 

Comhairle nan Sgoiltean Àraich
Tabhartas £143,000
www.gaelicworld.co.uk
Comunn na Gàidhlig 


Tabhartas £300,000
www.cnag.org.uk
Fèisean nan Gàidheal


Tabhartas £60,000
www.feisean.org
GASD




Tabhartas £50,000
www.gaelic-arts.com
Iomairt Cholm Cille


Tabhartas £180,000
www.colmcille.net
Ionad Chaluim Chille Ìle

Tabhartas £54,500
www.iccile.co.uk
Colaiste a’ Chaisteil


Tabhartas £32,500
www.lews.uhi.ac.uk
Pròiseact nan Ealan


Tabhartas £98,000
www.gaelic-arts.com
Sabhal Mòr Ostaig 


Tabhartas £250,000
www.smo.uhi.ac.uk
Stòrlann Nàiseanta na Gàidhlig
Tabhartas £240,000
www.storlann.co.uk
Tobar an Dualchais


Tabhartas £35,000
www.smo.uhi.ac.uk

